
Анотация: Ушбу мақолада боғча ёшдаги болаларнинг психологик хусусиятлари 

ҳамда мулоқот маданиятини шакллантиришнинг психологик шарт-шароитлари 

ҳақида маълумотлар, хулоса ва тавсиялар берилган.  

Аннотация: В данной статье представлены сведения, выводы и рекомендации о 

психологических особенностях детей детсадовского возраста и психологических 

условиях формирования культуры общения. 

Annotation: This article provides information, conclusions and recommendations on 

the psychological characteristics of children of kindergarten age and the psychological 

conditions for the formation of a culture of communication. 

Кишиларда ѐки ѐшларда юксак маънавиятни ва маданиятни шакллантириш 

ҳамда комил инсонни тарбиялаш мураккаб шу билан бир қаторда машаққатли муайян 

даврни талаб қилувчи жараѐн хисобланади. Улуғ маърифатпарвар Абдулла 

Авлонийнинг: ―Тарбия бизлар учун ѐ ҳаѐт – ѐ момот, ѐ нажот ѐ ҳалокат, ѐ саодат – ѐ 

фалокат масаласидир‖ деб айтган сўзлари ҳозиргача ўз аҳамиятини йўқотгани йўқ. 

Ўзбекистон Республикаси Президентининг 2017 йил 30 сентябрдаги ПҚ-3305-

сон «Ўзбекистон Республикаси Мактабгача таълим вазирлиги фаолиятини ташкил 

этиш тўғрисида»ги қарори ҳамда Ўзбекистон Республикаси Президентининг 2016 йил 

29 декабрдаги ПҚ-2707-сон «2017 — 2021 йилларда мактабгача таълим тизимини 

янада такомиллаштириш чора-тадбирлари тўғрисида»ги қарори мамлакатимизда 

мактабгача ѐшдаги болалар ривожланишига, уларга таълим-тарбия берилишига ҳамда 

комил инсон бўлиб улғайишига катта этибор қаратилаѐтганлигидан далолатдир. 

Бола шахсининг психик ривожланиши ва шаклланиши – бу ҳаддан ташқари 

мураккаб тадқиқот объектидир. Одам – бу биосоциал мавжудотдир. Одамнинг 

биосоциал бирлиги индивидни сенсор-перцептив жиҳатдан уюштирилишида ўз 

ифодасини топади ҳамда бир томондан, психик жараѐнларда, иккинчи томондан эса 

фаолиятнинг онгли субъекти ва социал тараққиѐтининг фаол қатнашчиси сифатида 

унинг хулқ-атвори хусусиятларида намоѐн бўлади. Бунда социал детерминация, 

одамнинг турмуш тарзи билан фаолиятига оид жараѐнларнинг ҳамда шахс 

хусусиятларининг белгиловчи омиллар ҳисобланади.  

Инсонда дунѐни билиш ва тадқиқ қилишга бўлган имконияти туғилишидан 

бошлаб шакллангандир. Фақатгина боладаги ана шу мавжуд имкониятларни 

ривожлантириш зарурдир, чунки мулоқот маданиятига эга бўлмаган шахс ўзаро 

муносабатларга киришишида, ўзаро тушуниш, шерикчилик билан, ўзаро масьулиятни 

сезиш каби муҳим жиҳатларни қийинчилик билан бошидан кечиради. Бундан 

ташқари, болалардаги мулоқот малакаларини мавжудлиги уларнии мактабга 

мослашиш жараѐнини осонлаштиради, шунингдек, уларнинг тафаккури, 

дунѐқарашини ривожлантиради, керакли билимларни эгаллашларини тезлаштиради. 

Инсон боласи нутқни эгаллаган ҳолда туғилмайди. Бола нутқининг тараққиѐти 

унинг атрофидаги катта одамлар тилининг таъсири остида ривожланиб боради. 

Нутқни эгаллашдек жуда ҳам қийин жараѐнни бола қисқа муддат давомида уддасидан 

чиқа олади. 

Болаларнинг нутқини эгаллашлари  икки даврга эжратилади:  

- бир ѐшдан бир ярим ѐшгача бўлган давр. Бунда ота-она ва яқин кишилар 

билан бўладиган эмоционал мулоқот катта рол ойнайди (фаол луғати кам);  

- бир ярим ѐшга тўлгандан кейинги давр. Бунда ота-она ва яқин кишилар ҳамда 

нисбатан кенгроқ ижтимоий муҳит (фаол луғати тез ўсади).  

Боғча ѐшидаги болалар  оғзаки нутқни жуда тез эгаллагани боис, ўз она 

тилларининг граматик тузилишини фақат оғзаки шаклда ўзлаштира бошлайдилар. 

Болалар сўз туркумларидан отларни тез ўзлаштирадилар, уларнинг сўз 

заҳираларининг кўпчилиги отлардан иборат бўлади, отлардан сўнг феъл ва 

сифатларни ўзлаштира бошлайдилар. Болалар учун нутқ фақат бошқа одамлар билан 

амалга ошириладиган алоқа воситасигина эмас, балки у ўз ҳулқ-атворларини 

бошқариш воситаси ҳамдир. Чунки инсон мулоқот орқали кимнидир ѐки ниманидир, 

салбий ѐки ижобий томонни муҳокама қилади ҳамда шу орқали ўзида ана шу 

нарсаларни кўра олади.  

Болалар нутқини ривожлантириш учун болани нутқ ўстиришга доир  теварак – 

атроф объектлари билан таништириш болаларни эслаб қолиш ва тўғри талаффуз 

этиши, сўзлашганда тез-тез фойдаланиши, зарур бўлган сўзларини тахминий 

рўйхатини тузиши, улар билан иложи борича кўпроқ ва тўғри талаффуз орқали 

мулоқот қилиш лозим. Натўғри талаффуз қилинган сўзлар боланинг хотирасида 

сақланиб қолиши ва бу сўзларни ишлатиш унга одат бўлиб қолиши мумкин.  

Мактабгача тарбия жараѐнида мулоқот маданиятини болаларда шакллантириш 

учун қуйидагиларга катта аҳамият берилади: болаларда нутқни шакллантиришга доир 

машғулотларга қизиқишини ўйғотиш, тарбия характеридаги аниқ масалаларни ҳал 

этиш, машғулотларни мақсади, мазмуни ва ўтказиш муддатини ҳисобга олган ҳолда 

режалаштириш, машғулотларни барча босқичларига вақтнинг сарфланишини асосли 

аниқлаш болаларда мулоқот маданиятини шакллантирига ѐрдам бериши мумкун. 

